
చంద్రికాపరిణయము






మ. ఘనభేరీవరభూరిభాంకృతిజరేఖాసంధి లేఖాలయం

బునకున్ మల్లనృపక్షతక్షితిపరాట్పూగంబు లేఁగన్ ఘనా

యనముం జేరె మహాబిలాఖ్యఁ దురగవ్యావిద్ధయుద్ధోచితా

వని పెంపొందెఁ దదీయరత్నతతి పర్వన్ రత్నగర్భాభిధన్. 52



సీ. తగ మహావిగ్రహమగు కిరాతశ్రేణిఁ

బ్రత్యగ్రదళితవిగ్రహముఁ జేసె,

విప్రమోదాపహవృత్తు లౌయవనుల

విప్రమోదావహవిధులఁ జేసె,

ఘనపద్ధతిక్రమగర్హణు లగు శాత్ర

వుల ఘనపద్ధతి మెలఁగఁజేసె,

నిష్ఠురధర్మగరిష్ఠులౌ నహితుల

నతులసుధర్మాభియుతులఁ జేసె,



తే. ననుచు దరవారిపరిదారితారిహస్తి

మస్తనిస్తులనిర్గళన్మౌక్తికముల

సేసఁ జల్లుచు జయలక్ష్మిసేరెనౌర

వీరమల్లక్షమాపాలువిమలశీలు. 53



శా. ఆలోచింప దధీచిదానము మహావ్యర్థంబు, దోషాకరుం

డాలేఖావళి కిచ్చు నీగి యొక తోయం బై కలామాత్ర మై

చాలం దక్కువ యొక్కపక్షమున, నెంచన్ మించుఁ గా మల్లభూ

పాలగ్రామణిసాతి సద్గుణతతిన్ భావించుచో నెంతయున్. 54



సీ. ద్విజరాజు వెఱఁ గంద వివిధకలాపాలి

పచరించుఁ దత్తఱపాటు లేక,

యలమహానటుఁ డెన్న నతులశృంగారవ

ర్తనఁ జూపు నింతైన శ్రాంతి లేక,

		 ఈ పేజీలో చివరి మార్పు 21 జూలై 2020న 15:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

